
Annotatsiya. Iqtisodiy samaradorlik deganda bir yil davomida (ma’lum davrda) 

amalga oshirilgan tadbirlar bilan bog‘liq bo‘lgan xarajatlar, ular natijasida olingan sof 

foyda summasi bilan taqqoslanadi.   

Kalit so'zlar: milliy iqtisodiyot, raqobatbardoshlik, xalqaro reyting va indekslar, 

iqtisodiyotni modernizatsiyalash va diversifikatsiyalash, inson kapitali, innovatsiyalar, 

innovatsion faollik, strategiya,iqtisodiy o'sish. 

Annotation. By economic efficiency, the costs associated with activities carried out 

over a year (a certain period) are compared with the amount of net profit received as a 

result of them.  

Keywords: national economy, competitiveness, international rankings and indices, 

modernization and diversification of the economy, human capital, innovation, innovative 

activism, strategy, economic growth. 

Аннотация. Экономическая эффективность это затраты, связанные с 

деятельностью, осуществленной в течение года (определенного периода), 

сопоставимые с суммой чистой прибыли, полученной в результате.  

Ключевые слова: Национальная экономика, конкурентоспособность, 

международные рейтинги и индексы, модернизация и диверсификация экономики, 

человеческий капитал, инновации, инновационная активность, 

стратегия,экономический рост, 

 

Bozor iqtisodiyoti sharoitida xalqning ortib borayotgan ehtiyojlarini qondirishda ishlab 

chiqarish samaradorligi yuqoridagi ko„rsatkichlarga qaraganda kattaroq ahamiyatga 

egadir. Samarali ishlash deganda o„z mohiyatiga ko„ra, mo„ljallangan foydani olish, 

ishlab chiqarishdagi barcha xarajatlarni kamaytirish, turli yo„qotishlarni bartaraf etish, 

ishlab chiqarish quvvatlari va ishchi kuchidan yaxshiroq foydalanish, mehnat 

samaradorligini oshirish, ishlab chiqarilayotgan mahsulotlarning sifatini yaxshilashni 

anglatadi. Ushbu tushunchani millliy iqtisodiyot, har bir korxona va tashkilot uchun ham 

ahamiyati nihoyatda kattadir. Shu sababli, “samara” va “samaradorlik” tushunchalarining 

mohiyatini yaxshi anglab olish zarur.Iqtisodiyotdagi ko„p tushunchalar qatori bu 

tushunchalarning iqtisodiy mohiyati to„g„risida ham ko„plab tortishuvlar mavjud bo„lib, 

ularning barchasida bir xil mohiyati turli shakllarda ifoda etilmoqda. Hozirgi vaqtgacha 

bo„lgan davrdagi iqtisodchi olimlarning ko„plari “samara” va “samaradorlik” 

tushunchalariga ta‟rif berishga harakat qilganlar. Ular bu ta‟rifni berishda 

“samara” va “samaradorlik”ning juda katta iqtisodiy va ijtimoiy ahamiyatini hisobga 

olishgan.“Iqtisodiy samara” - foydali natija, oqibatdir. Iqtisodiy samara moddiy, mehnat, 

pul va boshqa resurslarni tejash orqali, vaqtni tejash orqali, qurish muddatlarini 

qisqartirish orqali, mehnat sarfini kamaytirish orqali, vaqt yo„qotishlarini kamaytirish, 

aylanma vositalar aylanishini tezlashtirish, sifatni yaxshilash, mahsulot ishlab chiqarish 

hajmini orttirish orqali olinadigan natijadir. “Iqtisodiy samara” natural, mehnat va qiymat 

ko„rsatkichlari – miqdor va sifat ko„rsatkichlari bilan aniqlanishi mumkin.” O„zbek 

tilining izohli lug„atida «Samara-Natija, hosila, foyda», Iqtisodchi olimlar 

O‟.P.Umurzoqov, A.J.Toshboev, A.A.Toshboevlar: «Iqtisodiy samaradorlik ishlab 

chiqarish vositalari va jonli mehnatni qo„llash orqali olingan foydali natijani yoki jami 

resurslar birligiga olingan natijani ifoda etadi. Iqtisodchi olim A.Abdug„aniev fikricha, 

«Iqtisod fanlarida «samaradorlik» va «iqtisodiy samaradorlik» tushunchalari mavjud. 

Ular mamlakat, tarmoq, korxona, yo„nalishlar hamda ayrim mahsulotlar bo„yicha 

aniqlanishi mumkin.Xorijlik iqtisodchi olimlar tomonidan samara, samaradorlik va 

iqtisodiy samaradorlik tushunchalariga bir qator mualliflik yondashuvlari va fikr-

mulohazalar bildirilgan (1.1-jadval). 

Xorijlik iqtisodchi olimlar tomonidan samara, samaradorlik va iqtisodiy 

samaradorlik tushunchalariga bir qator mualliflik yondashuvlari va fikr-

mulohazalar bildirilgan. 

Mualliflar Samara, samaradorlik va iqtisodiy samaradorlik 

tushunchalariga mualliflik yondashuvi 

Bezrukova T.L., 

Borisov A.N., Shanin 

I.I.  

Iqtisodiy samaradorlik ijtimoiy ishlab chiqarishning barcha 

bosqichlarini qamrab oladi, korxona faoliyatining miqdoriy va 

sifat mezonlarini qurish uchun asos bo„lib, kengaytirilgan 

takror ishlab chiqarish jarayonlarining moddiy-tarkibiy, 

funksional va tizim xususiyatlarini shakllantirish uchun 

ishlatiladi.  

«iqtisodiy samara»- iqtisodiy faoliyat natijalarining muayyan 

vaqt oralig„ida o„zaro ta‟sirlashishining aniq shakllari 

o„rtasidagi dinamik muvozanatning o„zgarishini tavsiflovchi 

iqtisodiy tizim faoliyatining yakuniy natijasi; 

Polinskaya M.V. Ishlab chiqarish samaradorligi murakkab va ko„p qirrali 

tushunchadir. Qishloq xo„jaligi ishlab chiqarishining 

samaradorligi - ijtimoiy ishlab chiqarishning eng muhim 

jihatlaridan birisamaradorlik aks ettirilgan iqtisodiy kategoriya. 

Ishlab chiqarish samaradorligining mohiyati ishlab chiqarish 

maqsadiga eng kam mablag„ sarflashdan iborat.  

Grishin I.Yu. Samaradorlik – tizimning amal qilishini boshqarish 

jarayonida maqsadga yo„naltirilgan kompleks operatsion 

xususiyatdir, uning bajaradigan operatsiyalari boshqa barcha 

jarayonlardan maqsadning mavjudligi bilan farq qiladi, 

samaradorlik ko„rsatkichi operatsiyaning maqsadgaerishganlik 

darajasini ko„rsatishi kerak.  

Gerasimov B.I., 

Kosov N.S va 

boshqalar. 

Iqtisodiy samaradorlik – bu harakat va resurslar sarfini 

amalga oshirish natijasida maksimal (eng yaxshi) natija 

olinishini ta‟minlovchi harakatlar usuli 

Ijtimoiy mahsulotni ko„paytirishga yo„naltirilgan iqtisodiy 

samaradorlik xususiy mulk ustuvorlik qiladigan bozor 

iqtisodiyoti tizimi doirasida eng yaxshi ko„rsatkichga erishadi. 

Zueva Ye.I., 

Lixovsova Ye.A. 

Samaradorlik – ishlab chiqarish maqsadini aks ettirish 

shakli. U turli xil rusurslar (mehnat, pul, material, yer va shu 

kabi) foydalanishdn foydali samarani ko„rsatadi. 

Samaradorlikni oshirish – sarflangan resurslar birligiga 

nisbatan ko„proq mahsulot olishni bildiradi. Iqtisodiy 

samaradorlik iqtisodiy samaraning ushbu samarani vujuga 

keltiruvchi resurslarga nisbatini ifodalaydi, yoki aksincha – 

resurslarning iqtisodiy samara ko„rsatkichiga nisbatini 

ifodalaydi.  

 

Iqtisodiy samaradorlik tushunchasi samaradorlik tushunchasiga nisbatan kengroq 

mazmunga ega. Iqtisodiy samaradorlik deganda bir yil davomida (ma‟lum davrda) 

amalga oshirilgan tadbirlar bilan bog„liq bo„lgan xarajatlar, ular natijasida olingan sof 

foyda summasi bilan taqqoslanadi. Shunda sarflangan xarajatlar evaziga olingan sof 

foyda summasi qancha ko„p bo„lsa iqtisodiy samaradorlik darajasi shuncha oshgan 

hisoblanadi va aksincha. Samaradorlik mohiyati nafaqat ishlab chiqarish natijalari va 

xarajatlar o„rtasidagi arifmetik raqamlar bilan, balki foydali natijalarga erishish yo„lida 

xarajatlar miqdorini kamaytirish bilan bog„liq bo„lgan ishlab chiqarish, taqsimot va 

ayirboshlash munosabatlari orqali ifodalanadi. Ishlab chiqarish samaradorligi xarajatlar 

va natijalar o„rtasidagi arifmetik nisbatgina bo„lmasdan, balki ishlab chiqarish 

munosabatlarini aks ettiruvchi iqtisodiy atama...» hisoblanadi.Yuqoridagi ta‟riflardan 

kelib chiqib, bugungi kunda samaradorlikni tavsiflashda ishlab chiqarish natijalarini 

harajatlar bilan solishtirishdir. Iqtisodiy samaradorlik erishilgan ishlab chiqarish 

natijalari, mahsulotlar, xizmatlarning ishlab chiqarish vositalari va mehnat harajatlariga 

munosabatidir. Ushbu ko„rsatkich iqtisodiyot rivojining asosiy ko„rsatkichidir. Bu 

ko„rsatkichni ham bozor va undagi holat bilan bog„lash lozim. Korxona amalga oshirgan 

harajatlar, mehnat harajatlari, mehnat qurollari va buyumlarining harajatlari 

natijasida ishlab chiqarilgan mahsulot (xizmatlar) va bozorda sotilgan 

mahsulot xajmi orqali iqtisodiy samaradorlikni belgilash mumkin. Chunki, korxona har 

qancha yuqori mehnat unumdorligiga erishsa sifatni yaxshilasayu, ammo u tomonidan 

ishlab chiqarilgan mahsulot bozorda yaxshi sotilmasa, bu xech qanday samaradorlikka 

olib bormaydi. Samara va samaradorlik tushunchalariga tarif berishga harakat qilgan 

ushbu olimlarning ta‟riflarida bugungi kundagi iqtisodiyotni moderniza-siyalash 

davrining hususiyatlari, bozor iqtisodiyoti sharoitidagi keskin raqobat kurashi, talab va 

taklif qonuni, iste‟mol tanlovi nazariyasi va tashkilotlarning yashab qolishi kabi muhim 

tushunchalar o„z aksini topmagan. Hozirgi bozor iqtisodiyoti sharoitida ishlab chiqarish 

korxonalarining asosiy faoliyat natijasi bozorda aniqlanadi. Ular yangi texnika joriy 

qiladilarmi, yangi xom ashyo turidan foydalanadilarmi, ishlab chiqarishni tashkil etish va 

boshqarish usulini o„zgartiradilarmi – ularning barcha faoliyat natijalari bozorda 

aniqlanadi. Shu sababli, “samara” tushunchasiga ta‟rif berishda bozorni va bozor 

imkoniyatlarin kiritish lozim deb hisoblaymiz. Samaraga quyidagicha ta‟rif berishni 

taklif qilamiz: Sanoat ishlab chiqarish korxonalarining keskin raqobat kurashida yengib 

chiqib, mahsulotlarining raqobatbardoshlilik darajasini oshirib borib ko„proq miqdorda 

mahsulot sotib, o„zlarining bozor hissalarini oshirish orqali olgan foydali natijasi samara 

deb atalishi mumkin. Samarag beriladigan bu tarif samarani to„la ifodalaydi, chunki, har 

qanday ishlab chiqarish korxonasining ijobiy harakati, ya‟ni mahsulot ishlab chiqarishni 

o„stirishi, mahsulot sifatini yaxshilashi, foydaliniladigan resurslardan samarali 

foydalinishi mehnat unumdorligini oshirish va boshqa faoliyati natijalarining barchasi 

bozordagi faoliyat orqali yuzaga chiqadi. Korxona, agar bozordagi hissasini oshirib, 

sotuv xajmini orttirishga erishsa, u albatta iqtisodiy samara oladi. Korxona va 

tashkilotlarning iqtisodiy samaradorligidan iqtisodiyot-ning samaradorligi tarkib topadi. 

Shu sababli, viloyatdagi yalpi xududiy mahsulotni tahlil qilganda, viloyatdagi barcha 

ishlab chiqarish korxonalari-ning faoliyati tahlil qilinadi. Natijada viloyatda dotatsiya 

mavjud bo„lgan. Bu xolatdan chiqish uchun viloyatdagi barcha mulk shaklidagi korxona 

va tashkilotlar samaradorlikni oshirishga harakat qilishlari lozim. Sof iqtisodiy 

samaradorlikdan farqli ravishda ijtimoiy va ijtimoiy-iqtisodiy samaradorlik 

tushunchalalari ham mavjuddir. Ijtimoiy-iqtisodiy samaradorlik ishlab chiqarish 

samaradorligini mehnat sharoitlarini, uning ijodkorlik mazmunini boyitish, akliy va 

jismoniy mehnat ortasidagi farqning yuqotishni hisobga olgan holda tavsiflaydi. Ijtimoiy-

iqtisodiy samaradorlik bir vaqtning o„zida, ishlab chiqarish samaradorligini kuchaytirish, 

korxonaning muvaffaqiyatini, faoliyat yuritish, shaxsning har tomonlama rivojlanishi va 

uning barcha qobiliyatlaridan foydalanish va natijasi hisoblanadi.Ishlab chiqarish 

samaradorligi ijtimoiy samaradorlikka nisbatan birlamchi hisoblanadi: iqtisodiy yutuqlar 

korxonaning ijtimoiy muammolarini halq qilishga yordamlashadi. Biz ko„rib 

chiqqan samara va samaradorlik kategoriyalari dinamik ravishda o„zgarib 

turgan kategoriya-lardandir. Ular doimiy ravishda rivojlanishda bo„ladi. Samaradorlik 

orqali korxona o„zining bozordagi holatini yaxshilaydi, raqobatga bardosh bera oladigan 

bo„ladi, xodimlarning ahvolini yaxshilashga va katta miqdordagi foydaga ega bo„lishni 

ta‟minlaydi. Yuqorida ta‟kidlab o„tganimizdek, bozor iqtisodiyoti sharoitida har bir 

iqtisodiy subyektning vazifasi ishlab chiqarish samaradorligini oshirishdir. Ularning 

rahbarlari o„z korxonalaridagi samaradorlikni orttirish yo„lida imkoniyatlaridagi barcha 

resurslaridan samarali tarzda foydalanishga harakat qiladilar, barcha imkoniyatlarini 

ishga soladilar. Iqtisodiyot miqyosida, tarmoq va viloyatlar hamda korxonalar miqyosida 

samaradorlik baholab boriladi. Samaradorlikni baholash uchun ko„rsatkich-lar tizimidan 

foydalaniladi. Ishlab chiqarish samaradorligi to„g„risidagi asosiy tushunchani ma‟lum bir 

mahsulotni ishlab chiqarish uchun sarf bulgan jami harajatlardan olish mumkin. Ko„plab 

adabiyotlarda va ilmiy ishlarda samara va harajat to„g„risida gap boradi.  

 

 

 

 

 

 

 

 

 

 

 

 

 

Iqtisodiy samaradorlik ko‘rsatkichlari 

Iqtisodiy samaradorlikni hisoblashda foydalaniladigan qo„shimcha kapital qo„yilmalar 

solishtirilayotgan turli variantlardagi kapital harajatlar o„rtasidagi farq bilan aniqlanadi. 

Samaradorlikning yana bir ko„rsatkichi - mehnat unumdorligidir. Mehnat unumdorligi 

korxonadagi mehnat sarfi harajatlarini ko„rsatadi. Ushbu ko„rsatkichni aniqlash uchun 

ishlab chiqarilgan mahsulot xajmini ishlab chiqarishda band bulgan xodimlar soniga 

nisbatan orqali aniqlanadi. Mehnat unumdorligi birlik vaqtga, ya‟ni soatga, kunga va 

oyga nisbatan aniqlanadi. Soatlik mehnat unumdorligi samaradorlikka aniqroq 

tavsiflaydi. Mehnat unumdorligining natural, qiymat va sifat ko„rsatkichlari bor. 

Samaradorlikning natural ko„rsatkichlaridan foydalangan ma‟qul. 

IQTISODIY 

SAMARADORLIK 

KO„RSATKICHLARI 

Nisbiy kapital qo„yilmalar 

Mahsulot tannarxi 

Mehnat unumdorligi 

Xizmat ko„rsatish muddati 

Samaradorlik koeffitsienti 

